Тема: Къулийланы Къ. мамырлыкъны эм бирликни къоруулагъан     
            чыгъармалары.
Дерсни мураты: Къайсынны  поэзиясында урушха къажау сюелген                                                                                жашырын  сезимлени ачыкъларгъа, жерни даражасын бийикге кетюрген               шартланы кергюзтюрге.
Дерсге керекли затла: компьютер, поэтни  китаплары.
Къангада: тема, чыгъармаланы атлары, эпиграф.
Эпиграф: Насыбыбыз – жашил дуниябыз,

                  Жерибиз, кюнюбюз, уябыз.

Дерсни барыуу:

1. Устаз: Кюн ахшы болсун, багъалы сабийле, къонакъла! Биз бюгюн    дерсде, литература ушакъ халда,  Къулийланы Къ.  мамырлыкъны эм бирликни къоруулагъан,    миллетле арасында жашай билиуню асыулугъун кергюзтген  чыгъармаларына къарарыкъбыз.  Бу  тематикагъа    жоралап, Къайсын  кесини бек сейир суратлау кючю болгъан назмуларын жазгъанды  дерге боллукъбуз. 
Дерсни аллында  поэтни жашау эм чыгъармачылыкъ жолунда адамла арасында бирликни эм шуехлукъну тохдашдырыугъа  къаллай бир кюрешгенини юсюнден жарашдырылгъан презентациягъа къарайыкъ.

2. Окъуучу кеси жарашдыргъан презентацияны кергюзтеди:
Къайда эсе да атом бомбаларын

Этедиле. Мында уа, биченликде,

Дырынла жатадыла, бола сары,

Жангы сют тылпыу этеди челекде.

Дырын ырыхат жатады. Мен аны

Кючюне, сютню кючюне ийнанып

Жазама. Бек билеме отну кючюн,

Алай ол да жанады жашау ючюн!..

        « Мен Къулийланы Къайсынны поэзиясында къуру да миллет  ызланы излегенме. Алай табалмагъанма. Нек десегиз, Къайсынны назмулары – ала чынтты поэзиядыла… Къулийланы Къайсын гитче халкъны поэти болгъанлыкъгъа,  ол битеу адам улу поэзияны сур дуниясында  кесини энчи сезюн айтханды. Къайсын назмуларында кесини халкъыны атындан селешеди, алай ол саулай дунияны поэтиди»,- деп жазгъан эди Арсений Тарковский. 

        Кертиди, поэт кесини жашау жолунда халкъла арасында бирликни,  къарындашлыкъны эм шуехлукъну жюрютюуге уллу къыйын салгъанды, чыгъармачылыгъы да анга толу шагъатлыкъ этеди. Къайсынны назмулары  кеп миллетлени тиллерине кечюрюлгендиле. Францияда, Монголияда, Германияда,
Югославияда, Польшада, Англияда, Индияда, Японияда, Чехословакияда эм башха къыраллада басмаланнгандыла. Алай бла Къайсынны чыгъармачылыгъы  битеу дуниягъа белгили болгъанды. Таулу поэтни жюрегинден келген сезю кимге да ангылашыныулу болгъанды, сюйюп окъулгъанды. Къулийланы Къайсынны чыгъармачылыгъы битеу дуния культураны байлыгъыды. Ол, Данте, Байрон, Пушкин, Мицкевич, Гарсия Лорка дегенча закий поэтлени тизмесин
деди… Къайсын философияда поэтди эм поэзияда философду»,- деп жазгъан эдиле Францияда.

«Дунияда хар аягъынг басхан жерге

Хурмет эте, алай атла. Ёмюрге

Турсун аллай хурмет адамла бла,-

Жер болмаса – юйсюз болурла ала.

Жерди бизге етмек, ариулукъ берген,

Елсек да, къалабыз жер бла бирге.

О, бу жерде жатадыла батырла – 

Жел бла эришип чапхан атлыла.

Ма бу жерде жатадыла устала – 

Жашагъанла, ташлагъа да жан сала…»,- дей, Къайсын бизни Жерге хурмет этерге, аны багъаларгъа юйретеди. Биз да аны насийхат сезюн унутмазгъа борчлубуз.
3.Устаз: Уллу поэтни чыгъармачылыгъы аны ез халкъыны жашауундан, къадарындан айырылмайды. Къайсын кесини фахмусун, сезге усталыгъын жаланда малкъар халкъны  угъай, битеу да адам улуну тюрлю-тюрлю къыйынлыкъладан  сакълаугъа бойсундургъанды.  Дуния башында тюз акъылны эм тюзлюкню жаулары кеп болгъанын ангылагъанды, адамлагъа къууанчлы эм насыплы жашауну амалларын излей, ол къуру да сагъайгъанлай, къайгъыргъанлай тургъанды. 
Уллу Ата журт урушну кюйсюзлюгюн толусунлай сынагъан поэтни, ХХ емюрню экинчи жарымында дунияда зор тамырла ийип баргъан огъурсуз ишле, уруш сауутланы бютюн амандан аманын чыгъара барыу, къыралланы бир бирге къайырылышыулары сескендиредиле.  Аны себепли болур, Къайсынны поэзиясында бу башда айтылгъан затла аллай уллу жерни алгъанлары.
Гуманизмни принциплеринден таймай, мамыр жашауну аламат суратларын ишлей жазгъанды Къулий улу  «Къара ат акъ къарда еледи»,  «Бетховен», «Тиширыу сууда жууунады», «Музыка», «Македонияда Скопле шахарда этилген назму» эм д. а.к.   башха назмуларын.  Таулу поэтни  философия кез къарамы аны битеудуния культураны байыкъдыргъан закий поэтлени санына къошханды. Башда айтылгъаннга шагъатлыкъ этген  «Къара ат акъ къарда еледи» деген назмугъа тынгылайыкъ.
4. Окъуучу: 
Къара ат акъ къарда еледи

Ёлюм сормагъанлай келеди,

Къара ат акъ къарда еледи,

Жингирикден ушкок атылды,

Къара ат акъ къаргъа жыгъылды,

Кеп чаришде атланы озгъан,

Кеп жолда туякълары къызгъан,

Кеп кечеги  кепюрден етген,

Окъ сызгъыгъанларын эшитген,
Кеп ариу келинле келтирген,

Къылыч сууурулгъанын керген

Къара ат акъ къарда еледи,

Ахыр сагъат алай келеди.

Жютюкъулакъ, бийиктуякъ ат,

Сыйдам белли, жукъажаякъ ат,

Харамлыкъ билмей чабыучу ат,

Кючюн аямай барыучу ат-

Къара ат акъ къарда еледи,

Кезюнден жилямукъ келеди.

Ёледи огъундан бетсизни,

Ариулугъу ташлайды бизни.

Къара ат акъ къарда еледи,

Тауланы туманда кереди.

Къара ат жыгъылды акъ жолда,

О, къаллай ариулукъ жоюлду!..

Ёлюм сормай-ормай келеди.

Къара ат акъ къарда еледи.
5. Устаз:  Жашауда къыйынлыкъ бла къууанч, огъурсузлукъ бла жандауурлукъ, халаллыкъ бла харамлыкъ  бир бирден узукъ болмай жюрюйдюле. Бир назмуну тизгинлеринде  поэт  кеп тюрсюнлю, кеп бетли  дуниялыкъны  кергюзтеди. Адамны эсине, тюз ниетлигине базады, бир бетсизни къолундан  дунияны тутуругъу бола келген ариулукъну, игиликни думп болуп кетерге боллугъун кергюзтеди. 
Назмугъа тынгылагъан кезиуде быллай соруула тууадыла. Сиз, сагъыш этип, алагъа  жууап этигиз:

1) Назмуда акъ къар нени сыфатыды?
 Окъуучу: Назмуда акъ къар  игиликни, тюз ниетликни, мамырлыкъны сыфатыды.  Къар жерге тюшген кезиуде дунияда къаллай  бир шошлукъ барды. Аллай шошлукъ а жаланда мамыр жашауда болургъа боллукъду.
2) «О къаллай ариулукъ жоюлду!..» деген сезле сизни сагъышлагъа келтиредиле?
 Окъуучу:  «О къаллай ариулукъ жоюлду!..»  деген сезле  мени быллай сагъышлагъа келтиредиле: дунияны тутуругъу ариулукъду, ариулукъну сакълар ючюн а мамырлыкъ керек болур.   Назмуда поэт ариулукъ жоюлду деп, бизни сакълыкъгъа чакъырады, ол бир бетсизни къолундан думп болуп кетерге боллугъун кергюзтеди. Эсли болугъуз, уллу къыйынлыкъ бла табылыннган мамырлыкъгъа уллу келлю болмагъыз дерге сюеди. Мамырлыкъ а бирликде сакълана болур.  Бюгюн-бюгече да Къайсынны бу сезлери кеслерини магъаналарын тас этмегендиле, нек десегиз, дуния башында тынчлыкъ бусагъатда да жокъду. Мамырлыкъны сакълаугъа бюгюнда къоркъуу болгъанланлай турады.
3) Къара атны сыфатын къурагъан  заманда  автор къаллай суратлау амал бла хайырланады? Юлгюле келтиригиз.

 Окъуучу: Назмуда къара атны сыфатын къурагъан заманда Къайсын эпитетле бла хайырланнганды. Сез ючюн, жютюкъулакъ, бийиктуякъ ат, сыйдам белли, жукъажаякъ ат, кеп чаришде атланы озгъан, кеп жолда туякълары къызгъан, кеп кечеги  кепюрден етген, окъ сызгъыгъанларын эшитген.

6. «Тиширыу сууда жууунады» деген   назмуда да Къайсын ариулукъну, мамырлыкъны  дагъыда бир белгиси - тиширыуну - сыфатын  къурайды.               Къайсынны  бу назмусу кесини ниет магъанасы бла, философия кючю бла да  бек аламат назмуларындан бириди. Нек десегиз,    тиширыуну юсюнден, аны   бийик жулдузлагъа тенг этген ауаз  бла айта, бир сыфатны ичинде  поэт  ананы,  Жерни,  ырахатлыкъны юсюнден  да айтады.  
 Къулийланы Къайсынны «Тиширыу сууда жууунады» деген назмусуна   тынгылатыу (кесини ауазы бла окъуйду).
Тиширыу сууда жууунады
Тиширыу сууда жууунады,

Черекде жашил ауана да,

Суу  мылы  этген имбашларын

Къучакълайла кюн таякълары,

Жашил чапыракъла бетине 

Тиедиле,  мылы этине.

Къууанады, аркъасын жуууп,

Акъ чыранланы жарыкъ сууу,-
Тиширыу сууда жууунады,

Акъ булутлагъа  къууанады,

Ышарады чокъуракъ суугъа,

Узакъ болмай агъаргъан таугъа,

Тийреде жашил агъачлагъа,

Ауанада мылы ташлагъа,

Ёшюнлерине тийген кюннге,

Аныча суугъа кирген кюннге.

Тиширыу сууда жууунады,

Жер энтта да къайгъысыз болады:

Такъырлыкъ, ёлюм, тутмакъ да жокъ,

Мирзеу битмез топуракъ да жокъ,

Сау дуния урушсуз къалады –

Тиширыу сууда жууунады!..
7. Устаз:  Хар адам да поэзия чыгъарманы окъуса, кесича ангылайды. Лирика чыгъарма   хар бирибизни сезимибизде  тюрлю-тюрлю иги оюмла,  ариу суратла, халла, макъамла туудурады, хар бирибиз да аны кеси ич дуниябызгъа кере ангылайбыз. Сиз бусагъатда назмугъа ана тилибизде да тынгыладыгъыз, кеси аллыгъызгъа да окъудугъуз, автор орус тилде назмуну кечюрмесин окъугъанына да тынгыладыгъыз. Къайсынны  ауазында  назмуну айтхан кезиуюнде ышаргъанын окъуна эшитебиз,  аны суратларына къарагъан заманыбызда бизге бетинден ургъан жылыуун кез аллыбызгъа келтиребиз.   Бу   затла чыгъарманы бизге теренирек ангыларгъа болушадыла.

Сиз бусагъатда назмуну окъугъан, тынгылагъан кезиуде эсигизге нениисураты келгенин мен берген  къагъытлагъа жазыгъыз (сабийле жазгъанларын окъуйдула эм къагъытларын стендге жабышдырадыла).
 Устаз: Чыгъарманы окъугъан, тынгылагъан кезиуде кез аллыбызгъа къаллай шош, мамыр дунияны суратлары келедиле. Бу ариулукъну, бу табийгъатны, бу жашауну ечюлмез белгиси – тиширыуну – битеу дунияны инсаны биригип, аланы сакъламай, къорууламай не амал барды!
Дерс бошалгъандан сора бу стендни Къайсынны юсюнден экспозициябызгъа къошарыкъбыз.

8. Окъуучу  «Бетховен» деген назмуну  окъуйду (Бетховенни музыкасы ойнайды):
                                            Бетховен
Ол алай жазгъанды, жангы тауланы

Сюегенча кюн сайын жер юсюнде,

Бир бири юсюне салып къаяланы,

Айланнган кибик аланы ичинде.

Ол алай жазгъанды, хар эрттен сайын

Тенгизге секирип, етюп кетгенча,

Ары кетип, елюрме деп къоркъмайын,

Къара чынгылдан секирип етгенча.

Жазгъанды, элияны, булутланы

Кече кекде сермеп тутуп къойгъанча,

Къар тюзледе жандыргъанча отланы,

Сау дунияны тюрмелерин чачханча.

Хар кюн сайын, жангы тауланы сюеп,

Къар акъ этип, ол ары ерлегенди.

Турса да палахла отунда кюе;

«Халаллыкъдан бийик тау жокъ!»- дегенди.

 9. Устаз: Музыка  Къайсынны жашауунда уллу жер алгъанды, анга тынгылап, ол дунияны, табийгъатны, адамны чексизликлерин кергенди.  Поэтни «Жыр», «Бетховен», «Булбулла», «Дауурбасны жыры», «Шопенни согъадыла» эм дагъыда башха назмулары аны музыка бла жан байламлыгъын  ачыкълайдыла.
      Музыка – дунияны жангы этген, къайгъыланы къыстагъан, адамланы бирикдирген  кючдю. 

      Философия лирикасында  Къайсын Бетховенни сыфатына, музыкасына кеп кере къайтады. Аны сангырау болгъанлыкъгъа, жашаугъа сюймеклиги, къыйынлыкъланы кетюргени Къайсынны таукеллендиреди.   Бетховенни музыкасы согъулгъанда, Къайсын  Чегем чучхурларыны алларында сюелип тургъанча, алай тынгылайды, ариулукъну, азатлыкъны суратлары кез аллы бла етедиле.

  Дуния - емюрлюкдю.  Бу дунияда адамны жашауу къыйынды.   Алай адам улуну насыплы этген затла да кепдюле: Кишилик, Усталыкъ, Ариулукъ, Музыка, Халаллыкъ.  Кишиликге жакъ басхан, усталыгъын сакълагъан, ариулукъгъа табыннган, музыкагъа сюйюп  тынъылагъан, халаллыкъны биринчи жерге салгъан адамла бир заманда да аманлыкъны жолуна турлукъ тюйюлдюле.  Нек десегиз, бу затла адамны эсинде тюрлю-тюрлю сезимле, иги къууумла туудурадыла. Битеу жер башында жашагъан адамланы бирикдиредиле, жашауну сейирлик болгъанына  ийнандырадыла.  Палахла отунда кюе турса да, «Халаллыкъдан бийик тау жокъ»- деген Бетховен бла, «Мен да къыйын кюнде, сизни  бла бирге къууанч ючюн, окъдан жыгъылып жатханма»,- деген Къайсын да бирдиле, эки уста да игиликни бирча жокълайдыла.
10. Окъуучу Езденланы Хызирни  «Елмез Къайсын» деген назмусундан юзюгюн окъуйду:
Къудурет сары болгъанда,

Чагъады чум терегинг.

Эсде тутуп, эсгереди,

Сени сюйген миллетинг.

Гитче халкъдан чыкъгъан эди фахмулу,

Сабийликден хунерли аны жолу.

Огъурлукъгъа къуллукъ этгенди къолу,

Хар тизгини насийхатдан топпа-толу.

Жылла етюп, саркъа барырла суула,

Жашил назынг турур жашилленнгенлей,
Жаз башында жангы чакъгъан жанкъозча,

Миллетинг да турур сени сюйгенлей.
11. Къулийланы Къайсынны «Мамырлыкъ, къууанч сизге, саула!»

 деген назмусуна   тынгылатыу (кесини ауазы бла окъуйду).

                  Мамырлыкъ, къууанч сизге, саула!
Мамырлыкъ,  къууанч сизге, саула,-
Бахча битдирген, сабан сюрген,

Таш, агъач жоннган, ийнек саугъан,

Отну, жулдузланы да сюйген
Мамырлыкъ, къууанч сизге, саула!
Сизни ючюн танг жарыкъ ата,

Сизни ючюн бара бар суула,

Къууанч, насып керсюн деп адам.
Мамырлыкъ, къууанч сизге, саула!

Сизни ючюн бишедиле бар
 Кегетле, бола сизге саугъа-

 жулдузла, кырдыкла, жауун, къар.

Мамырлыкъ,  къууанч сизге, саула!

Терекле сизни ючюн чагъа,

Акъсыл булутла да бере салам,

Кюн, ай да сизни ючюн чыгъа.

Мамырлыкъ,  къууанч сизге, саула!

Сизге деп кегере тенгизле,

Сизни ючюн агъара таула,

Келе жашил жазла, жайла, кюзле.

Мамырлыкъ,  къууанч сизге, саула!

Жашау, бишген кегетча, татлы,

Сизге деп жырлайды къанатлы,

Мамырлыкъ,  къууанч сизге, саула!
12. Устаз: Бусагъатда уа сагъыш эте, биз бюгюн къарагъан чыгъармаланы эсде тута, сиз бюгюннгю дерсде кесигизге мындан ары жашауугъузгъа къаллай юлгю алгъаныгъызны, къаллай оюмгъа келгенигизни айтыгъыз.
13. Устаз: ХХ емюрню  адамы, ол къайда жашай эсе да -  Чегемдемиди,  Варшавадамы, Скопле шахардамы, узакъ  къыргъыз элдеми, - аны сезиминден адам улуну бирлигини  юсюнден Къулий улу  айтхан акъыл кетмейди: 
Къайда тепсе да жер,

Бар таула, шахарла да титирерле,

Бир къая ауса, бирси жарсыу этер,

Бир юй кюйсе, бары тютюн этерле…
           Малкъарлы поэт Къайсын, жашауну сакълауну жангыз жолу бирлик, адамлыкъ, адам эси болгъанын айта, шендюгю заманны туурасына алай чыкъгъанды; жашау тынчды демей, жашаргъа керегин, кеп къыйынлы адамны уллу ишин, жарсыуун, тилегин, къууанчын, хар жолдан жангыча кюлгенин, жангыча жилягъанын, елюмге тюбей, жашауну сагъышын этгенин, уллу да, гитче да, огъурлу да, огъурсуз да бола келгенин айтып, кесини бир поэтге ушамагъан, жалан да жерине, халкъына ушагъан, аны ауазын, тюрсюнюн къатлагъан, алай бла халкъла  арасында танытхан поэзиясын-саулай бир суратлау дунияны – алай къурагъанды.
Къаллай къууанчды-кезлеринги  ачып,      

 Эрттенликде     бу дунияны    кергенинг.

 Насыбыбыз-бу жашауну    къууанчы,

  Чексиз байлыгъыбыз –   аны бергени. 

Хар бирибиз да Къайсынны чыгъармаларын сюйюп окъуйбуз. Мен  Къайсынны назмуларын  окъугъан заманда, аны юсюнден айтхан заманда да келюм кетюрюледи. Жашай баргъанда  къыйын кезиуде аны акъыллы сезлери эсиме тюше, сабыр сагъыш этерге болушадыла. Сизге да, бюгюннгю дерсибиз  эсигизде  къала, поэтни бу сезлери насийхат болурла деп умут этеме. 
14. Дерсде окъуучуланы ишлегенлерине кере, белгиле салыу.

15. Юй иш:  Бюгюн дерсде Къайсынны мамырлыкъны, бирликни къалай кергенин, анга къаллай кез къарам бла къарагъанын тинтгенбиз. Сиз да сагъыш этип, бу къарагъан назмуларыбызны да эсге ала, мамырлыкъны, бирликни къалай ангылагъаныгъызны  къысха эссе халда жазып келигиз.

